
Дәрiс 1. Кiрiспе. Комплекс сандар және олардың таралымы.
Нақты сандар жиынын кеңейту қажеттiлiгi

1 Комплекс сандардың шығу тарихы

Жаңа теорияны меңгеру барысында, оның пайда болуының және қалыпта-
суының нақты тарихи жағдайын ескеру керек. Комплекс сандар, функция-
лар, комплекстiк айнымалылардан және тiптi комплекстiк анализдiң алға-
шқы түрiнен қазiргi осы шақтың түрiне өте ұзақ эволюциялық жолдан өтiп
келдi. Комплекс сандардың тарихы шиеленiске толы. Алғашқы рет жора-
мал сандарды Дж. Кардано (1545) енгiзген, бiрақ оларды қолдануға жарам-
сыз деп есептеген. Кубтық теңдеудi шешу кезiнде жорамал сандардың қажет
екенiн Р. Бомбелли (1572) көрсеттi. 17-18 ғасырларда келесi түрдегi сан a+bi

(b ̸= 0) болғанда жорамал деп аталды.
Алайда 17 ғасырдың өте атақты ғалымдарына жорамал сандардың қажет-

тiлiгi белгiсiз және жұмбақ болды. И.Ньютон жорамал бөлiктi сандар ұғы-
мына қоспаған. 1707-1724 жылдары жаттығуларда жорамал бөлiктiң қол-
данылуын системалық түрде М. Муавр және Р. Котес бастады.

√
−1 = i

арқылы Л. Эйлер (1777) белгiледi. К.Гаусс (1799) комплекс сандардың жиы-
ны алгебралық екенiн дәлелдедi. Комплекс сандар ұғымын Л. Карно (1803)
енгiздi. Комплекс сандардың геометриялық интерпретациясын К. Вессель
(1799) және Ж. Арган (1803) енгiздi. 1851 жылы Б. Риман докторлық диссер-
тациясын «Комплекс айнымалы функциялар теориясы» тақырыбында қорға-
ды. Осы күндi “Комплекс айнымалы функциялар теориясы” жаңа дисципли-
наның туылу күнi деп атайды. Совет үкiметi кезiнде ең алғаш докторлық
диссертацияны КАФТ бойынша А.И. Маркушевич қорғады, ол кезiнде Се-
мейдегi мектептi бiтiрген. Ең алғаш КАФТ лекциясын қазақ тiлiнде Б. Ту-
легенов оқыды.

Қазiргi кезде математиканы комплекс сандарсыз елестету өте қиын.
КАФТ математиканың ең әдемi бөлiктерiнiң бiрi. Бұл курстың мақсаты ма-
тематиканың осы бөлiгiнiң әдемiлiгiн және қуаттылығын көрсету. Осының
арқасында комплекс анализдiң дамуы, яғни Риман кеңiстiгiндегi функция-
лар теориясы, комплекс айнымалының көптеген функциялар теориясын да-
мытты.

2 Нақты сандар жиынының кеңейтiлуiнiң қажеттiлiгi

Натурал сандар үлкен емес сандарды санауға қажет. 2 + x = 1 теңдеуiнiң
натурал сандар жиынында шешiмi жоқ, сондықтан натурал сандар жиыны-
ның дамуына қиындық соқты. Содан оның кеңейтiлуi ұғымы пайда болды.
Ол бүтiн сандар жиыны деп аталды.

2x = 1 өрнегiнiң бүтiн сандар жиынында шешiмi жоқ. Осыдан бүтiн сан-
дар жиынының кеңейтiлуiне келдi. Оның кеңейтiлуi рационал сандар жиыны
болды. x2 = 2 теңдеуiнiң рационал сандар жиынында шешiмi жоқ, сондықтан
рационал сандар жиынының кеңейтiлуi ұғымы пайда болды. Оның кеңейтiлуi
нақты сандар жиыны болды. x2 + 1 = 0 теңдеуiнiң нақты сандар жиынында
шешiмi жоқ, сондықтан нақты сандар жиынының кеңейтiлуi мәселесi туын-
дады. Оның кеңейуi комплекс сандар болды. Бiрақ бұдан комплекс сандар
жиыны нақты сандар жиынының барлық қасиетiне ие бола бермейтiнiн айта
кетейiк. Нақты сандардың келесi қасиеттерi бар.

• Қосу мен көбейту амалдарына қарағанда коммутативтi қасиетi

• Көбейту амалына қатысты қосу амалының дистрибутивтiлiгi

• Ассоциативтiк

• Бiрлiк және нөлдiк элементтiң бар болуы

• Керi және терiс элементтiң бар болуы

Сонымен қатар кез-келген екi нақты санның тiзбек қатынасына бағыны-
шты болғанына қарамастан, комплекс сандар жиыны реттелмеген.

3 Комплекс сандардың түрпаттары

Нақты сандардың түрпаттары әр түрлi екенiн көрсетейiк.

• Нақты сан ол ондық бөлшек.

• Нақты сан ол сан осiндегi нүкте.

• Нақты сан ол тесiлген шеңбердегi нүкте.

Жоғарыда айтылған жиындар бiр-бiрiмен изоморфты, яғни әрбiр жиын-
дар жұбының арасында қосу мен көбейту амалдарын сақтайтын өзара бiр
мәндi сәйкестiк бар. Математикада жеке объектiлер емес, өзара изоморфты
объектiлердiң кластары зерттеледi.

Теорема 1

матрицасы X2 = −E матрицалық теңдеудi қанағат-

тандырады.

Дәлелдеуi матрицалық қатынастарын тiкелей тексеруiнде жатады.(

